
M ende luze bat zai 
Iruñean, bai. Hel-
du den astean, 
11an zehazki, 111 

urte izango dira. Jostaketan 
bezala: 11111. 

1893ko maiatzaren 11an 
argitaratu baitzuen Madri-
leko Gaceta ofizialean 
Germán Gamazo ministro 
famatuak bere Projektu 
Legea. 

1839an Bergarako Besar-
kadaz, Hego Euskal Herri 
osoa zazpi urtez iraundako 
sarraskiaren ondorioz inpo-
satutako Unidad Constitu-
cional delakoa, azkeneraino 
e ramatea erabaki zuen 
Gamazok. 

Urtebete lehenago Boe-
cillo herrian jaiotako mi-
nis t roak (Valladolid), ez 
zuen ulertzen zergatik izan 
behar zuten «abantaila» 
fiskalik batere «vasco-na-
varro»ek gainerako espai-
niarren gainetik. 

Oraingo espainiar minis-
troek ulertzen ez duten be-
zalaxe... egun hauetantxe 
ikusi dugunez. 

Eta Nafarroa eta Vascon-
gadak berdintzera delibera-
tu zen ausarki. Irakurleak 
ongi ezagutzen du horreta-
rako hizkera: armonización 
inter-regional española 

Vascongadetako buruza-
gitza liberal zentralisten 
eskuetan zegoenez, gauzak 
ez ziren a r r u n t gaizki-
tu. Eta zerga-kopuruaren 
emendioa apaltxo izanez 
gero (milioi bat peseta), 
amore eman zuten bertako 
jauntxoek. 

Nafarroan, aldiz, eran-
tzuna bortitza izan zen. 

Maiatzaren 16an (dekre-
tua agertu eta bost egune-
ra, beraz) protesta ofiziala 
egin zuen Iruñeko Diputa-
zioak. Argitu beharrik ez: 
Diputazio hau ez zegoen li-
beralen eskuetan. 

Bigarren karlistada 17 
urte lehenago amaiturik 
ere, Hegoaldeko giroa ez 
zen ba te re gardena. Eta 
jaiak eta antzekoak suerta-
tzean, beti ere istiluak eta 

Txillardegi 

Ehun eta bat urte honetan zai 

protestak piztuko ote ziren 
kezka zegoen agintzen zu-
tenen artean. Eta Gamazo-
ren 17. Lege horrek beste 
karlistada odoltsu bat eka-
rriko ote zuen beldurra he-
datu zen. 

Nafarroako herri guzti-
guztietan berezko manifes-
tazioak mamitu ziren Ma-
drileren kontra. Iruñean, 
barne, maiatzaren 28an. 

Vascongadetan ere, foru-
zaleek bultzaturik, antzeko 
giroa azkartzen ari zen. 

Eta ekainaren 1an, Aiegi-
ko Jose López Zabalegi sar-
jentoak (Gares-en orduan), 
Vivan los Fueros aldarrika-
tu; eta Antero Señorena eta 

bolondres multzo batekin, 
iskiluak hartu, eta mendira 
jo zuen. 

Berr i honek sekulako 
ikara sortu zuen Madrilen. 
Eta nola-hala gizon horiek 
freinatu behar zirela eraba-
ki zuen. 

Nafarroako Euskal El-
kargoko kide sonatua zen 
Estanislao Arantzadiren bi-
tartez egin zen saioa. Eta 
Jose María beronen anaiak 
(Badostain-en erretore) Za-
balegi «odolbero» hura ko-
mentzitu; eta Baiona-raino 
lagundu zuen isilpean. Eta 
gerrilla ez zen hasi. 

Baina Iruñeko Diputazio-
ak, egoeraren larriaz ongi 

jabeturik, bortxagabeko bi-
detik jo zuen; ba ina au-
sarki. Eta egun gutxitan 
120.000 sinadura bildu zi-
tuen, eta gobernadore Zibi-
lari helerazi. 

Horrez gain, ekainaren 
4rako, goizeko 11etan, 
deialdia egin zuen. Jende-
tza gaitza, Gernikako Arbo-
la kantari, Iruñeko kaleetan 
barrena manifestatu zen 
zenbait orduz. 

Uztailaren 22an Arturo 
Kanpion idazle eta histori-
laria abiatu zen Madrilera. 
Abiatua zen horrela Matxi-
nada Foruzalea deroitzona. 

Arana-Goiri anaiek ba 
zeukaten honen berri. Ja-

kina. Eta arreta osoaz ja-
r ra i t zen . Baina Alderdi 
Jeltzalea ez zen oraindik 
sortua (bi urtez itxaron be-
harko). 

Baina Castejón-era joan 
ziren bi anaiak eta beste 
nafartar par lamentar iak 
agurtzera. Hantxe estraina-
tu zen ikurriña, hain zuzen. 

Abuztuaren 16an, Gerni-
kako jaietan, eta Iruñeko 
Orfeoiak kantatu behar zue-
la-ta, bizkaitar talde bat el-
kartu zen bertan. Eta istilu 
gaitzak gertatu ziren. Mue-
ra España oihuak entzun zi-
ren, eta piperpotoa erre zu-
ten plazan. Gamazadari 
Sanrokada jarraitu zitzaion. 

Abuztuaren 20an Biaste-
rin (Arabako Err ioxan) 
egon ziren liskar larriak. 
Vivan los Fueros eta Abajo 
los consumos esaten zuten 
manifestarien kontra Guar-
dia Civilak tiro egin, eta bi 
lagun hil zituen: Fernando 
Elkano eta Arsenio Portilla. 

Are lar r iagoa ondoko 
igandean (VIII-27) Donos-
tian gertatutakoa. Sagasta 
lehen ministroa Londres 
Hotelean zegoen ostatatuta. 
Ostea Gernikako Arbola 
kantari eta Muera Sagasta 
karrasika bertara hurbildu. 
Eta Guardia Civilak tiroka 
erantzun. Hiru donostiar 
hilik: Bizente Urzelai, Rufi-
no Azpiazu eta Justo Pérez. 

Urte latza bai 1893koa. 
Baina ur te argigarria ere 
bai. Baita gaurko egoera 
argitzeko ere. 

Nafartarrek Iruñean Fo-
ruen aldeko Monumentu 
bat eraikitzea erabaki zu-
ten 1894ko ekainean. Pro-
jektua Manuel Ubago iruin-
dar arkitektoak prestatu 
zuen; eta harria Tafallatik 
ekar r i zuten. Eta lanak 
1895ko azaroan hasi ziren. 
Baita 1903an amaitu ere. 

Monumentua denok eza-
gutzen dugu. Ederra da. 

5 alde ditu, 5 harmarri 
(Iruñea, Lizarra, Olite, Tu-
tera, Zangoza). 5 eskai-le-
ra. (Seigarren merindadea 
falta... Garazi Bego). Eta 5 
izkirio: 3 gaztelaniaz, eta 2 
euskaraz. Berau, alfabeto 
latinoaz batean, eta alfabe-
to iberikoaz bestean. 5 le-
rrotan. 

Vasco-iberismoa modan 
zegoen orduan; eta Aita Fi-
ta jakintsuak prestatu zuen. 

Euskarazko izkribuak ho-
nela dio: 

»Gu euskaldunok/ beste 
jaun eztegu Jaungoikoa 
baizik,/ atzekoari ostatua 
ematen degu onirizkero/ 
baino eztegu aien uz ta r r ia 
jasan./ Aditu ezazute ondo 
gure semeak.» 

101 urte joan dira. Baina 
Monumentua estrainatu ga-
be dago. Zergatik ote? • 




